
Organizacions indixenas e
globalizacion nas Américas.

O caso da Organizacion de
Naciones y Pueblos Indigenas
en Argentina’

& Resumo/Abstract: As transformacions sociopoliticas nos paises americanos obsérvanse
desde diferentes puntos de vista. Distintos actores sociais fan chamamentos e reclamacions
sobre desigualdades e exclusions baixo as que viven importantes faixas da poboacién en
América. Estes actores organizanse para faceren mdis efectivo o seu activismo e melloraren a stia
capacidade de incidencia e presion sobre actores e institucions politicas e econémicas obxecto
das stias reivindicaciéns e demandas. Neste traballo analizamos estes cambios sociopoliticos no
continente a partir da relacion globalizacion e activismo local. A andlise centramola no activis-
mo politico dos pobos orixinarios en Arxentina. Para observar a relacién entre activismo indixe-
na e globalizacién, centrdmonos na estrutura organizativa e actividades da Organizacion de
Naciones y Pueblos Indigenas en Argentina (ONPIA). Os retos aos que estas organizacions se
enfrontan nunha sociedade concreta cun marco global son o eixe deste traballo.&

1. INTRODUCION

Desde a década dos anos noventa do século pasado, observamos expresiéns culturais e
politicas que reivindican demandas das comunidades indixenas propias da sta cosmovision
e da sa maneira de entender o mundo en América e noutras partes do mundo.

Estas reivindicacions tiveron un punto de inflexion cos 500 anos do Encontro de dous
Mundos.

As demandas de grupos indixenas excluidos e marxinados non son novidades en si mes-
mas. Cada proceso nacional abordou este fenémeno de maneira particular. Entén, ;que dife-
rencia as mobilizacions indixenas anteriores das que vemos emerxer neste século XXI? ;Desde
onde observar estas mobilizaciéns indixenas a dous séculos da construcién dos Estados en
América? Consideramos que si hai un contexto que permite unha lectura actual da emerxen-
cia e evolucién das actuais mobilizaciéns indixenas en América Latina: a globalizacién.

Neste documento formulamos a relacion entre activismo politico indixena e globaliza-
cion. Para reflexionar en torno 4 dita relacion, recorremos a un caso que nos permita exem-
plificar os retos aos que se enfrontan esas mobilizaciéns indixenas no continente: Arxentina.
Este fendmeno en Arxentina ilustra a existencia dun activismo indixena que estivo fronte a
unha negacién da sia existencia ou a minimizacién das stas problematicas que en todo caso
promove unha diversidade excluinte.

O que veremos nesta andlise € unha organizacion que forma parte da mobilizacién indi-
xena en Arxentina: a Organizacién de Naciones y Pueblos Indigenas en Argentina. A través
da sGa estrutura organizativa e das actividades que realiza, observamos como este activismo
indixena en Arxentina traballa para lograr os seus obxectivos nunha sociedade especifica nun
marco de globalizacion.

Este traballo consta de tres partes. A primeira € un achegamento a como mirar a relaciéon
entre globalizacién e activismo local. Posteriormente, facemos unha revisién da situacién dos
pobos orixinarios en Arxentina. Finalmente, expomos o caso da Organizacién de Naciones y
Pueblos Indigenas en Argentina. Por Gltimo, realizamos unha breve reflexion sobre a relacién
entre activismo local e globalizacién.

2. GLOBALIZACION E ACTIVISMO POLITICO LOCAL

Para clarificar esta analise, cmpre deixar asentadas algunhas ideas tedricas e conceptuais
que permitan observar o activismo politico indixena no marco do global. Con este enfoque,
buscamos argumentar e destacar elementos innovadores de organizaciéns indixenas no que-
facer politico en Arxentina. Pretendemos observar esta accién colectiva nas Américas que se
esta xerando con novas dinamicas sociopoliticas e que contrible a transformar os Estados-
nacion que desde certos puntos de vista son homoxéneos.

O global non implica falar soamente de niveis supranacionais. “As transformaciéns glo-
bais son dimensions de relaciéns sociais tanto espaciais como non espaciais, incluindo o nivel
rexional, transnacional sen que se tefia que falar sempre dunha dimensién global” (Shaw;
2003). Aidea de globalizacion, desde esta perspectiva, non esta circunscrita, soamente, a ver-
sion de procesos formativos de instituciéns globais ou a interdependencia crecente entre
Estados-nacion arredor do mundo (Held, McGrew; 2007).

Neste sentido, a actividade politica dentro dun Estado-nacién pédese observar doutra
maneira ao vela desde unha certa mirada global. “O feito de que un proceso ou entidade se

dea dentro dun territorio dun Estado soberano non necesariamente se debe pensar como un
proceso meramente nacional ou baixo o marco tradicional do internacional” (Sassen, 2007,
12). Neste sentido, o contexto para interpretar a globalizacion definese “polos modos en que
cada pais construiu o nacional nos Ultimos cen anos ou mais”. Asi, debemos deixar claro que
“O Estado non sé non exclGe o global, sen6n que é un dos dominios institucionais estratéxicos
onde se realizan os labores esenciais para o crecemento da globalizacion” (Sassen, 2007, 62).

Desta maneira, o caso que aqui estudamos sobre unha organizacién indixena fronte & glo-
balizacién e como interactia nesta desenvolvémolo desde unha perspectiva do global que
permita entendela como un proceso que esta non sé no supranacional, senén que a dita glo-
balizacion se xera de diversas maneiras e con distintas expresions desde o local, o nacional e
o global. Ao mesmo tempo, este proceso retroalimenta a vida cotia das organizacions e das
comunidades nas que interactian. Neste sentido, a politica global do activismo indixena non
se ten que ver, necesariamente, como cosmopolita.

O que observamos é a emerxencia e a formacién de novos tipos de actividade politica glo-
bal. Neste caso desde os indixenas nas Américas, os cales xorden con peculiaridades e causas
especificas onde as acciéns locais son propias das realidades nacionais e rexionais americanas.

Estes activismos, cos recursos limitados, contriblen formando esferas publicas virtuais,
dominios globais, e, desta maneira, maniféstase unha subxectividade politica que rompe coas
perspectivas tradicionais do local. Nesta analise, as practicas politicas que se expofien estive-
ron presentes de certa maneira. O que aqui buscamos resaltar é unha mirada sobre acciéns
colectivas que representan unha maneira distinta de observar as transformaciéns sociopoliti-
cas nos Estados americanos. As practicas de politica local atépanse ante contextos que per-
miten mirar de maneira innovadora a dita politica, “...tanto tecnoloxia como instituciéns e
imaxinarios que caracterizan o contexto dixital global inscriben novos significados e novos
potenciais nas practicas politicas locais” (Sassen, 2007, 9, 254).

Compartimos a perspectiva sobre a globalizacion onde esta toma un rol diferente ao
“pola ao servizo daqueles que mais a necesitan e menos gozan dela: os pobres, os desposui-
dos, os débiles e os marxinados do noso mundo” (Appadurai, 2007).

Neste sentido, é necesario asumir que: “a mobilizacién étnica non se pode xa considerar
como unha forma de accién social arcaica, premoderna, primixenia e irracional. Tratase mais
ben dunha forza social e politica lexitima do mesmo nivel que a clase social e a organizacién
nacional, coas que esta estreitamente vinculada. Os grupos étnicos non son entidades eter-
nas, senén unidades sociais dindmicas e cambiantes, que poden emerxer, metamorfosearse
e desaparecer co tempo segundo as circunstancias histéricas” (Stavenghagen, 2001, 40).

3. INDIXENAS EN ARXENTINA. O PRIMEIRO RETO, SER RECONECIDOS
NO PRESENTE

O Estado arxentino construiuse cos seus respectivos mitos. Unha idea popular recupera
unha expresion dos compofentes da identidade que alimenta e retroalimenta a autopercep-
cién da sociedade arxentina: “En México dise que se descende dos aztecas, en Per( descén-
dese dos incas e en Arxentina descéndese dos barcos”. Outra expresién vox populi acércanos
a este imaxinario dun pais que di ter unha intensa identidade coa “forza laboral italiana, o
capital inglés e o pensamento liberal francés”. As dlas expresions reflicten a formacién da
identidade arxentina, a cal se socializou no tempo. Nesta formacién nacional a existencia e a
convivencia cos seus pobos orixinarios son algo do pasado.

1 027% Vol.5_n.°2_2010_ Administracién & Cidadania



ORQANIZACIONS INDIXENAS E GLOBALIZACION NAS AMERICAS. O CASO DA ORGANIZACION DE NACIONES Y PUEBLOS
INDIGENAS EN ARGENTINA _Antonio Alejo Jaime

Recentemente, identificamos estes compofientes de identidade no marco dos festexos do
bicentenario da nacién arxentina. Algun asistente aos actos publicos mencionou: “A nosa
autoflaxelaciéon ten moito que ver co que pasou na ditadura, co trauma experimentado por
toda a sociedade e coa absurda crenza de que a civilizaciéon e todo o bo vén de Europa e non
desta parte do mundo” (Gallegos Diaz, Rebossio; 2010).

Un lider da ONPIA di. “Arxentina é un pais que mira cara a Europa e non ve aqui indixe-
nas. O Estado arxentino, a sociedade arxentina, estd empezando (...) a ver que hai indixenas
en Arxentina. A maioria da sociedade arxentina (...) aventirome a dicir que mais do 80% dos
40 milléns de arxentinos non saben que hai indixenas na Arxentina. Ata que realmente a
sociedade arxentina, desde o Estado arxentino cambie a educacién (...) se cambie a lingua-
xe e a modificacién dos libros, os pobos indixenas non existen para eles. Son cuestién do
pasado”?. Nunha tensién permanente para definir os elementos que dan lugar a unha iden-
tidade nacional, observamos, nestes festexos, expresiéns sociais como: jO que non salte é
inglés! Europa é, & vez, fonte primaria do ser arxentino, pero hai un rexeitamento ao ser
inglés, pois Europa semella representar a causa dos seus problemas.

A identidade constriese a través de institucions e de versions oficiais (Gutiérrez, 2001).
Na historia de Arxentina, os forxadores da independencia e da construcién do Estado arxen-
tino estiveron preto dos indios e mesmo nalgiin momento foron os seus aliados: “Os anos
que seguen as guerras de Independencia, o odio ao poder espafiol esperta nos crioulos unha
declamada irmandade cos indios (...) unha alianza destinada a durar pouco tempo. Moi
pronto (...) o indio vélvese unha version demoniaca da barbarie” (Blengino, 2005, 29). Un
dos heroes da construcién da nacion arxentina, o xeneral Roca, deixa ver o papel que repre-
sentaron as poboacions indixenas na conformacion de Arxentina:

“iQue disparate a zanja de Alsina!® E Avellaneda déixaa facer. E o que se lle ocorre a un
pobo débil e na infancia. Atallar con murallas os seus inimigos. Asi pensaron os chineses e
non se libraron de seren conquistados por un pufiado de tartaros, insignificante, en compa-
racién coa poboacioén chinesa... Se non se ocupa a Pampa, destruindo previamente os nifios
de indios, é indtil toda precaucién e plan para impedir as invasiéons”*.

Neste imaxinario social, o indio en Arxentina sitlase a certa distancia historica: “é dicir, a
millares de anos de distancia na prehistoria, o indio vélvese un afastadisimo antepasado noso,
un nés anacrénico e suscita comprension e ata unha moderada simpatia. Visto no estético (o
indio) de cerca é feo, sucio, a mitdo torpe. Cando se move con toda a sia xente en longas
caravanas ou cabalga belicoso cos guerreiros da sta tribo, o malén ameazante que atravesa o
deserto térnase protagonista dun espectaculo grandioso e fascinante” (Blengino, 2005, 79).

Esta construcion nacional ofrece unha sociedade arxentina como branca e europeizada.
Isto exprésase no dia a dia: “(...) escoiteilles a concidadans de Salta e de Jujuy denunciar o
trato discriminatorio ao que estaban sendo sometidos cando se lles estigmatizaba como
“bolitas” ou bolivianos —€ dicir, cando eran desnacionalizados polo seu aspecto- durante a
irrupcién de xenofobia que acompafiou a fin da era menemista” (Briones, 2005, 28).

Asi, disenos que “(...) a arxentinidade do cabecita negra sempre foi embarazosa aos ollos
hexemonicos, en termo de aspecto, de adscricién de clase, de practica cultural e de actitu-
des politicas (...). Eses ollos venos como a cara (vergofienta) da nacién, porque, sendo parte
dela, dan mostra de inadecuaciéns xa de somato-tipo (trazos indixenas ou afro, por exem-
plo, herdadas de poboacions supostamente extinguidas), de actitude (falta de cultura no sen-

tido de puimento), de consumo e estética (vulgaridade), de especialidade (villeros, ocupas,
ilegais), de hébitos de traballo (desocupados, criminais, cartoneros) e convicciéns politicas
(peronistas por propension, clientelares, piqueteros)” (Briones, 2005, 33), onde o cabecita
negra é “o fillastro vergofiento que se interpela como tal dentro da familia, pero do que non
se fala fronte a terceiros” (Briones, 2005, 34).

Pero, jcomo se traduciu esta construcion social en institucions e en participacion politi-
ca? Nun trato confuso e de fraxilidade institucional, “Arxentina caracterizouse tanto por unha
azarosa creacion de organismos indixenas —-21 entre 1921 e 1980- (...) que experimentaron
frecuentes cambios de xurisdicion ministerial como pola inexistencia deste tipo de organis-
mo durante certos periodos. Tamén por unha nula producién de leis indixenistas integrais ata
os 80. (...), pola persistencia ata hai unha década dunha oprobiosa clausula constitucional
que consideraba atribucién do Congreso da Nacién asegurar o trato pacifico cos indios e a
sta conversion ao catolicismo” (Briones, 2005, 38).

Para 1980 déronse cambios nas leis indixenas de maneira integral, e é para a década dos
90 cando se dan reformas constitucionais que levaran a que as leis provinciais tomen en conta
os dereitos indixenas. O activismo indixena non é recente; desde 1983 houbo expresiéns
colectivas onde se buscou dar visibilidade a presenza indixena. Entén, un grupo de indixenas
quilmefos autorrecofiecéronse na identidade calchaqui.

Tamén observamos un cambio no discurso do Congreso e do Goberno arxentino sobre os
elementos que compoiien Arxentina. Atopamos argumentos a favor dos dereitos indixenas en
termos de detencién de terras; pasar dunha perspectiva asistencialista a unha mais participati-
va; cuestionouse que a matriz fundacional da sociedade arxentina sexa sé a europea. Isto, din,
non é preciso. Agora hai un recofiecemento a unha poboacién previa & conquista espafiola, o
cal deu lugar a un paso cualitativo no sentido de transcender dunha sociedade puramente
crioula embranquecida a unha sociedade con base mestiza (Briones, 2008).

O contexto internacional marcou, de maneira importante, en todos os Estados-nacion,
referentes para debater axendas e o lugar dos pobos orixinarios e as comunidades indixenas
nas ditas entidades politicas. O sistema internacional de dereitos humanos internacional pro-
moveu e financiou acciéns nacionais e internacionais neste sentido. Isto non significa que o
que sucede en Arxentina, ou noutras partes do mundo, sexa sé produto dunha presién inter-
nacional. Este factor debe ser tomado en conta para observar a posta en marcha de politicas
e leis na materia en cada pais, pero non explica por si mesmo os cambios legais e institucio-
nais para favorecer o desenvolvemento dos indixenas en diferentes estados.

O debate sobre os pobos indixenas, & hora de pensar a identidade arxentina, é incipien-
te pero empeza a alimentar un debate nutrido sobre estas poboaciéns orixinarias en
Arxentina. A partir da reforma constitucional contamos cun novo punto de partida para ubi-
car os pobos indixenas en Arxentina. A reforma constitucional ao artigo 76, en 1994, deixou
detras un tratamento os pobos orixinarios, baseado en interpretaciéns da colonia.

Naquel texto falabase de “manter o trato pacifico cos indios”*. Este enfoque baseouse en
tratados entre autoridades coloniais e republicanas cos pobos indixenas nas etapas preliminares
a conformaciéon do estado arxentino. Pero coas guerras de 1879 (sur) e 1884 (norte) houbo un
cambio radical nesas relaciéns onde unha das contrapartes desapareceu. Existe a ampla opinién
de que nunca se deron tratados cos indios (Carrasco, Zimerman; 2006, 11).

Con este novo punto de partida para os pobos orixinarios en Arxentina, o elemento indi-
xena tomou relevancia como parte da tension social que se xerou baixo as condiciéns de
exclusion social e de marxinacién nas que caeu a sociedade arxentina desde a crise de 2001
(Cotarelo, 2006).

A presenza de demandas indixenas en Arxentina detectdmola en diferentes rexiéons do
pais: Neuquen, Salta, Formosa, Misiones, Chaco, Patagonia Sur e Bos Aires. Hai conflitos que
non son recentes, pero que hoxe se fan mais visibles polas condiciéns que xera un mundo
mais comunicado con ferramentas tecnoléxicas que facilitan a solidariedade de grupos afins
ou simpatizantes que defenden e apoian as causas destes grupos indixenas, os cales se
enfrontan a situaciéns de vulnerabilidade. Aqui sinalamos algins exemplos® que foron rexis-
trados nas rexiéns mencionadas, co fin de deixar asentadas dias cousas: 1) a existencia real
de grupos indixenas dentro de Arxentina e 2) as similitudes das problematicas as que se
enfrontan, xa sexa na Patagonia, xa sexa na fronteira con Bolivia, Paraguai ou Chile.

Mencionamos, brevemente, alglns casos de conflito entre indixenas e diferentes entida-
des de goberno ou privadas: Lakha Honhat, Myba, Patagonia, Pilaga, Pulmari, Toba e Futa
Trew. Destes, catro tefien relacién co pobo mapuche: Patagonia, Pilaga, Pulmari e Futa Trew
en Neuquen, Patagonia del Sur, Chibut e Bos Aires. Lakha Honhat déase no Chaco arxentino,
provincia de Salta; Myba esta en Misiones co pobo guarani e Tobéa na provincia do Chaco
con indixenas tobas, wichis e mocovies. Os casos tefien que ver con reclamaciéns de territo-
rios, exceptuando o caso de Pilaga, quen demanda recofiecemento de dereitos indixenas na
actual democracia a partir da matanza de Rincén Bombo en outubro de 1947.

Nos casos de reclamacién de territorios, existen conflitos con empresas multinacionais,
gobernos provinciais e o Goberno nacional ante os nulos beneficios pola explotacién de
recursos naturais nos territorios onde viven. Nos conflictos vemos que hai apoio de organiza-
ciéns non gobernamentais. Ofrecen apoio profesional e técnico para formular e levar a defen-
sa das sUas reclamacions. Existen organizaciéons, como o Centro de Estudios Legales y
Sociales, o Centro de Estudios Juridicos y Sociales, a Fundacién para la Defensa del Medio
Ambiente ou o Foro Permanente de Tierras, Bosques y Auga que dan seguimento, apoio e
asesoran estas accions.

Outros actores que apoian as causas das comunidades indixenas pero de matriz relixiosa
son o Consejo Latinoamericano de Iglesias, o Servicio Mundial de Iglesias de Estados Unidos
(Rexién Cono Sur) ou a Federacion Argentina de Iglesias Evangélicas. Académicos e investi-
gadores solidarizanse e traballan pola defensa e proteccién dos dereitos indixenas en
Arxentina. Atopamos profesores de diferentes universidades, como a de Bos Aires.

Con estes apoios algins destes casos foron levados & Corte Interamericana de Dereitos
Humanos (Lakha Honhat)” e ante o Consello de Dereitos Humanos das Naciéns Unidas
(Futa Trew).

Neste marco de conflito entre pobos orixinarios e o Estado, damos conta da emerxencia
organizativa dos pobos orixinarios en Arxentina. A relevancia desta expresién organizativa
permitenos evidenciar un activismo indixena en Arxentina onde pon a globalizacion e as stas
posibilidades como parte do seu espazo de traballo. Observamos os seus antecedentes, a sGa
estrutura organizativa e os seus principais obxectivos, metas e acciéns que esta organizaciéon
realiza dentro de Arxentina e mais ala das sGas fronteiras nacionais.

4. A ORGANIZACION NACIONAL DE PUEBLOS INDIGENAS DE
ARGENTINA. ESTRATEXIA ORGANIZATIVA PARA O SECULO XXI

O activismo politico indixena en Arxentina enfrontouse a unha sociedade que nega a pre-
senza indixena. Esta situacion obriga a observar un proceso na sda etapa inicial ante os retos
de facerse visibles como actores politicos e cuestionar unha idea de identidade que os exclie
como parte dunha sociedade.

Co panorama exposto, preguntamonos que estan facendo as comunidades indixenas en
Arxentina; se tefien algln tipo de activismo para a defensa e reclamacién das stas deman-
das. Para dar resposta a estas interrogantes, presentamos o caso dunha organizacién de
creacion recente pero que busca ser un actor relevante no activismo indixena de Arxentina.

O caso é a Organizacion Nacional de Pueblos Indigenas en Argentina. Concentramonos
na sta formacion, nos seus obxectivos e enfoques como organizacion indixena dentro de
Arxentina e como parte das mobilizaciéns indixenas nas Américas. Damos conta da sta estru-
tura organizacional e revisamos as acciéns que realiza para lograr os obxectivos establecidos
como organizacion.

As organizacions indixenas en Arxentina non son recentes. Nos anos setenta deuse
a creacién de distintas organizaciéons en torno ao tema indixena. En 1971 creouse a
Confederaciéon Indigena Neuquina; en 1972 fundouse o Primer Parlamento Indigena
Nacional; en 1974 apareceu a Asociacion Indigena de la Repiblica de la Argentina. Non
obstante, a capacidade politica dentro do Estado foi limitada.

Nos anos noventa do século XX a viraxe no tratamento xuridico aos pobos indixenas en
Arxentina foi significativo. Tamén as dindmicas rexionais sobre o rol das comunidades indixe-
nas no continente tomaron maior relevancia nas axendas politicas dos paises.

Neste contexto e cos antecedentes mencionados, acercdmonos ao caso da Organizacion
Nacional de Pueblos Indigenas de Argentina para recoller as caracteristicas da organizacién, dado
que busca representar un papel relevante nas demandas para os pobos orixinarios naquel pais.

A Organizacién Nacional de Pueblos Indigenas de Argentina xurdiu formalmente no ano
2003. En palabras dos seus fundadores, a ONPIA nace “...non sé da necesidade, senén do deber
e obriga dunha unidade dos pobos orixinarios que vivimos aqui e dunha unidade politica na
diversidade que implique un desenvolvemento con identidade” (Cuydl, Davinson; 2007; 87).

Cunha perspectiva de futuro, estes fundadores sinalan: “...a nés a ONPIA deunos forza,
tamén esperanza de poder entregar &s futuras xeraciéns as ferramentas para que tefian maior
claridade para poder visualizar o traballo e os sofios de xustiza cos pobos indixenas” (Cuydl,
Davinson; 2007; 87).

Para estes dirixentes, estase xerando unha clase politica indixena que busca exercer a sia
autodeterminacion e proxectarse politicamente, o que lles permite repensar a sda realidade
fronte e cos outros con quen non necesariamente comparten as mesmas caracteristicas pero
si un contexto econémico e sociopolitico similar dentro do Estado arxentino por medio da
slia pertenza étnica e cultural (Cuydl, Davinson; 2007; 49).

Para a ONPIA, a organizacién en torno & pluralidade étnica estd alimentada a partir da
propia negacién do Estado arxentino, que non considera as diversidades mencionadas nin
nas stas politicas pudblicas, o seu ordenamento nin unha dimensién xeopolitica (Cuyudl,
Davinson; 2007; 49).

Como parte desta emerxencia do facer politico indixena en Arxentina, di a ONPIA que hai
condiciéns que contriblen a esta: “un contexto de globalizacién da informacién, das culturas e
sensibilidade mundial polos dereitos humanos... Asemade, hai unha preocupacién polo medio
ambiente, na cal os pobos indixenas son os principais curadores” (Cuyul, Davinson; 2007; 49).

A Organizacion Nacional de Pueblos Indigenas de Argentina di que atopou inspiracién en
organizacions como o Ejército Zapatista de Liberacién Nacional (EZLN); a Confederacion de
Nacionalidades Indigenas del Ecuador (CONAIE); as Primeiras Naciéns de Canada (AFN) ou
a Coordinadora de Organizaciones Indigenas de la Cuenca Amazénica (COICA).

A ONPIA apela ao respecto pola individualidade, autonomia e libre determinaciéon de
todas as organizaciéns adheridas, tanto na sa accién interna como na relacién co Estado. Os
principios cos que funciona a organizacién son:

1. Pobos, autodeterminacion e territorio;

2. Autorrecoiiecemento da cosmovisiéon das nacions e pobos indixenas;

3. Solidariedade e reciprocidade nun marco de respecto mutuo entre naciéns e pobos

indixenas;

4. Identidade como eixe transversal para lograr a unidade na diversidade entre os pobos

e as naciéns indixenas en Arxentina e en América.
5. Promover a interculturalidade no exercicio dos nosos dereitos fundamentais (ONPIA,
2003).

A Organizacion Nacional de Pueblos Indigenas de Argentina define o seu discurso do indi-
xena en termos rexionais e deixa ver que é unha organizacién que desde os seus inicios amo-
sou unha forte influencia polo que sucede noutros lados do continente americano. A vez, os
principios fundacionais da ONPIA permitennos incluila nesa ampla gama de organizaciéns de
perfil indixena que apelan a temas como o territorio, a autodeterminacién e a identidade do
indixena como eixes do seu discurso politico.

O activismo indixena a nivel continental forma parte fundamental da sda construcién dis-
cursiva. Asemade, as sUas estratexias en espazos mais ala de Estado-nacién son areas onde a
ONPIA atopou un importante desenvolvemento como organizacién indixena.

Os dirixentes da ONPIA sitlan os antecedentes da organizacién no marco da celebracién
dos 500 anos do Encontro de dous Mundos. Nos anos 1991-1992 conformouse a Asociacién
de Comunidades Indigenas (ACOIN). Hoxe, a ACOIN forma parte da ONPIA. No seu traballo
inicial, en 1998, conformaron unha rede que se foi ampliando con outras organizaciéns como
o Consejo de Organizaciones Aborigenes de Jujuy (COAJ) e a Federacion Pilaga de Formosa.

Para ese ano, tiveron relacién con membros do Fondo Indigena®, sendo este organismo
un actor importante para o impulso e nacemento da ONPIA. A través do Fondo Indigena, xes-
tionouse un financiamento para a creacién de ONPIA, asi como os seus primeiros actos cons-
titutivos como organizaciéon. Nos anos 2001 e 2002 a ONPIA acadou unha dimension
nacional. E nesta etapa cando as organizaciéns que conforman a ONPIA buscan criterios
comuns para darlle cabida e sentido a un proxecto nacional.

Destes criterios destacamos o relativo & sia relacién co Goberno, onde din que non que-
ren depender del, senén que pretenden ser unha organizacién independente e autoconvo-
carse (Cuyul, Davinson; 2007; 57)°. Rescatamos esta idea, pois situamos na nosa andlise esta
organizacién como actor politico en Arxentina e interésanos cofiecer como asumen o seu
papel fronte ao Goberno. Isto axidanos a cofiecer como propofien as sUas estratexias para
relacionarse con actores e institucions.

Nesta revision sobre a ONPIA e o desenvolvemento das suas actividades, é basico identi-
ficar como perciben a politica indixena en Arxentina. Para esta organizacién, ter en Arxentina
un activismo indixena resulta inmaturo e, malia haber determinados liderados indixenas, con
certa presenza nacional, non se estd alleo a unha cooptacién dos partidos politicos, & vez que
o proceso lles resultaba inmaturo en termos de que os pobos indixenas vexan a identidade
indixena como algo actual e sexan conscientes entre eles (Cuydl, Davinson; 2007; 58).

A creacién da ONPIA, segundo os seus dirixentes, ten un contexto sociopolitico concreto
en 2003. A efervescencia dunha infinidade de mobilizaciéns sociais que se deron en Arxentina
a partir da crise de 2001 foi o campo de accién onde este tipo de organizaciéns buscaron e
atoparon o seu lugar. Baixo unha complicada situacién econémica na sociedade arxentina, a
ONPIA atopa, neste contexto, un importante simbolismo para o seu nacemento.

A asemblea fundacional tivo lugar o 11 de outubro de 2003 na cidade de Bos Aires.
Realizouse nas instalaciéns do que foi o Banco de Mayo. Cando este banco caeu en quebra,
as suas instalaciéns foron tomadas por actores sociais afectados polo “corralito”. Co apoio da
Asemblea Popular do Parque Chabuco, a ONPIA realizou ai a sia asemblea constitutiva.

No relato dos fundadores da ONPIA, expdfiense os limites da sociedade arxentina ante a
crise econdmica de 2001. Para estes lideres, o nivel de deterioracién destas oficinas do Banco
de Mayo representoulles, simbolicamente, a situacién critica & que chegara. Para a ONPIA,
estar nestas instalacions representou un novo momento dos indixenas en Arxentina. Os diri-
xentes obsérvanse asi: “... talvez nunca se viu tanto indixena nun banco de Arxentina como
nesa ocasion” (Cuydl, Davinson; 2007; 62).

E asi como, nesta dimensién do simbdlico, os fundadores da ONPIA bautizan o banco
como “Banco Indigena”, e deste xeito a ONPIA toma forma como organizacién con preten-
siéns de alcance nacional e de contar cun espazo onde se represente a diversidade dos pobos
orixinarios en Arxentina.

Este alcance nacional e a pretension de lograr abarcar a ampla diversidade indixena en
Arxentina vémola na mision e vision que motivan as stas actividades e baixo as cales se ache-
gan as poboaciéns que queren representar.

Vision: “Os pobos indixenas de Arxentina e as sGas comunidades atépanse unidos,
auténomos, fortalecidos nas stas capacidades e con organizacions sélidas, respectados
na sla identidade cultural, exercendo plenamente os seus dereitos, participando e
decidindo activamente nos seus procesos de desenvolvemento con identidade en ins-
tancias de poder no ambito local, rexional, nacional e internacional”.

Mision: “Orientar, planificar, promover, organizar, coordinar e informar o desenvolve-
mento politico, econémico, cultural e social dos pobos indixenas en Arxentina no
marco da sGa cosmovision, a través da xestion politica e técnica (elaboracion de
politicas, estratexias, plans, programas e proxectos, a sia execucion e fiscalizacion e
avaliacion) para a articulacion nacional de desenvolvemento de iniciativas con
identidade en Arxentina, xerando procesos de planificacion, concertacién, formacion,
informacion, captacion e execucion de recursos financeiros, no ambito local, rexional,
nacional e internacional” (ONPIA, 2003).

As organizaciéns que deron lugar & ONPIA e que son sinaladas como as fundadoras da
organizacion son: Consejo de Coordinacién de Organizaciones de los Pueblos Indigenas de
Salta (CCOPISA); a Asociacion Indigena de la Republica Argentina (AIRSA), a Coordinadora
del Pueblo Mapuche, o Consejo de Organizaciones Aborigenes de Jujuy (COAJ), a

Organizacién Indianista del Pueblo Kolla de Jujuy (ORINPUKO), a Organizaciéon de
Comunidades Aborigenes de Santa Fe (OCASTAFE), a Asociacién Interétnica, a Asociacién de
Comunidades Indigenas (ACOIN), as Comunidades Guaytamari de Mendoza, a Organizacion
de Comunidades Mapuche Tehuelche Willi Mapu de Santa Cruz, Ruka Kimun Mapuche de
Bahfa Blanca e representantes de Tierra de Fuego, La Pampa, Chubut, Neuquén e Formosa.

A ONPIA pretende ser unha organizacién de alcance nacional que logre articular deman-
das, acciéns e negociaciéns entre diversos actores co fin de que os pobos indixenas tefian
unha voz lexitima. Esta tarefa resulta complicada en termos practicos, pero o certo é que a
aspiracion é tan lexitima como a de moitos outros actores sociais. Esta pretensién nacional
lévanos a chamar a atencién noutro dato do Estado arxentino que nos remite a este debate
da propia constitucién de diversidade interna que ten Arxentina.

O Instituto Nacional de Estatistica e Censos identifica 22 pobos indixenas' en territorio
arxentino. Esta poboacién equivale ao 2,8% do total da poboacién en Arxentina. Desta
poboacién indixena, os que contan con maior poboacién, co 53%, son o pobo mapuche na
Patagonia; o kolla en Jujuy e en Salta, e o pobo wichi en Chaco, Formosa e Salta.

Contrariamente ao que desde o exterior se percibe como Arxentina e de xeito distinto ao
que boa parte da mesma sociedade arxentina asume como a sta identidade, encontramos
unha poboacién minoritaria, pero non por iso menos relevante, que representa unha diver-
sidade non visible e menos politizada que coexiste coas poboaciéns e discursos maioritarios
dentro da xeografia arxentina. A ONPIA, nesta gama de pobos indixenas en Arxentina, conta
con presenza entre os chané, charria, chorote, chulupi, diaguita-chalchaqui, ava-guarant,
tupi-guarani, mbya-guarani, huarpe, qolla, mapuche, ona, pilagd, tapiate, tehuelche, toba,
wichi e atacamefio.

Esta representacion dos pobos indixenas dentro da ONPIA permitiu a existencia dunha
rede de organizaciéns de base nos diferentes pobos. Agora mencionamos as organizacions
que hoxe en dia dan vida provincial e nacional & ONPIA e que dalgunha maneira cobren boa
parte do territorio arxentino:

Organizaciéns Provincias Pobos orixinarios
- Consejo de Organizaciones Jujuy Tupi-guarani, omahuaca,
Aborigenes de Jujuy (COAJ) quechua, kolla, atacama,
- Organizaciones Indianistas del okloyas
Pueblo Kolla (ORINPUKO)
- Consejo de Coordinacion Tapiete, ava-guarani, chorote,
de los Pueblos Indigenas wichi, toba, chané
de Salta (CCOPISA)
- Asociacién del Pueblo Guarani Misiones Mbya-guarani
- Organizacién Indigena Tucuman Diaguita calchaquf
EL MOLLAR
- Federacion Pilaga Formosa Pilaga, wichi
- Interwichi
- Meguesoxo Chi Chaco Toba
- Comunidad Charrda Entre Rios Charrda
- Ruka Kimun Mapuche Buenos Aires Mapuche
de Bahia Blanca

Organizaciéns Provincias Pobos orixinarios

- Organizacién Guaytamary Mendoza (Cuyo) Huarpe

(CUYO)
- Coordinadora del Parlamento Rio Negro Mapuche

Mapuche de Rio Negro
- Comunidades Zapata Neuquén Mapuche

y Placido Puel
- Organizacién de Comunidades Chubut Mapuche tehuelche

Mapuche-Tehuelche
- Lof Comarca Chubut
- Comunidad Cuscahuen

- Organizacién de Comunidades Santa Fe Toba, mocovi
Aborigenes de Santa Fe

- Willi Mapu de Santa Cruz Santa Cruz Mapuche williche

- Asociacién de Comunidades Nacionales

Indigenas (ACOIN)

* Cadro realizado polo autor, tomado de Cuydl, Davinson, 2007; 124.

A través destas organizacions con sedes provinciais, a ONPIA logra ter vinculos directos
cos pobos indixenas dentro de Arxentina. A ONPIA destaca que as organizacions que forman
parte da organizacién nacional tefien o dereito a “individualidade, autonomia e libre deter-
minacién” entre as mesmas organizaciéns e como parte da ONPIA, asi como na sGa relacién
co Estado. Para isto, mantén uns principios que regulan esta membresia interna:

1. Pobos, autodeterminacién e territorio.

2. Autorrecofiecemento da cosmovisiéon das naciéns e pobos indixenas.

3. Solidariedade e reciprocidade nun marco de respecto mutuo entre naciéns e pobos

indixenas.

4. Identidade como eixe transversal para lograr a unidade na diversidade entre os pobos

e naciéns indixenas en Arxentina e América.
5. Promover a interculturalidade no exercicio dos nosos dereitos fundamentais (Cuydl,
Davinson, 2007; 65).

Sobre a estrutura organizativa da ONPIA, facemos unha revision dos seus 6rganos de
goberno e da sua estrutura operativa. A ONPIA poste un Consello de Goberno, o cal funcio-
na como 6rgano executivo. Este consello conta con presidente, vicepresidente e un conxun-
to de secretarias que se define a partir das prioridades da organizacion.

Na actualidade tefien oito secretarias. Mulleres; Finanzas; Relacions Institucionais; Salde;
Terra e Recursos Naturais; Comunicacion e Prensa; Xuventude, e Cultura e Educacién. Como ase-
soria, posten un Consello de Ancians, constituido por lideres sociais e espirituais. Agora este con-
sello ten representacion de cinco pobos: wichi, mapuche (dous membros), guarani e diaguita.

No eido operativo, ten unha estrutura que a ONPIA define como técnico-operativa. Esta
area alimenta o fortalecemento organizacional da ONPIA, & vez que xera insumos e desen-
volve os obxectivos. Esta estrutura esta conformada por unidades operativas. Conta con catro

unidades: Politica e Estratexia; Programas e Proxectos; Comunicacién e Relaciéns
Institucionais, e Formacién e Capacitacion. As unidades estan constituidas por dous respon-
sables principais: un responsable politico e un encargado técnico. O primeiro provén do
Consello de Goberno e o segundo é un profesional para o perfil da unidade.

Por Gltimo, facemos unha revision do conxunto de actividades que a ONPIA desenvolve.
Esta revision permitenos identificar a axenda de traballo da organizacion.

No ambito nacional realizan algunhas actividades como as seguintes:

1. Capacitacién de lideres indixenas. A través dun convenio coa Secretaria de Cultura da
Presidencia da Nacién, tefien apoio técnico para realizaren capacitacién a nivel provin-
cial a lideres indixenas en temas de lexislacion indixena e xestién organizacional. Isto
fano a partir da necesidade de formar lideres indixenas para enfrontar os novos desa-
fios como pobos indixenas.

2. Turismo étnico. Co Banco Interamericano de Desarrollo, desde 2006 desenvolveron un
proxecto de “turismo étnico”. Aqui a ONPIA demanda criterios para ser parte dun pro-
xecto con organismos multilaterais. Para a ONPIA é fundamental que nestes proxec-
tos se inclian certos principios que defenden co fin de que os pobos indixenas
implicados tefian unha efectiva participacién nos ditos proxectos de desenvolvemen-
to econdmico.

3. Politica agraria. Desde 2006, traballan unha proposta de politica agraria. Existe o
documento “Propostas da ONPIA para a Construcién dunha Politica Agraria Integral”,
no que destaca unha perspectiva integral considerando a diversidade étnica e cultural
que achegan os pobos indixenas ao campo. Neste sentido, buscan unha participacién
“efectiva” na sGa discusién e concepcién.

Tamén levan a cabo actividades concretas coas mulleres e coa xuventude a través de dife-
rentes acciéns no marco de distintos cumios de pobos, concretamente no Il Cumio dos Pobos
Indixenas das Américas, asi como no VI Cumio das Américas. De aqui, os mozos e mozas rea-
lizaron un simposio con miras a levar posicions claras ao Il Cumio dos Pobos.

Como xa sinalamos, o activismo indixena noutras latitudes e o interese por xerar redes
con mobilizaciéns e organizaciéns pares a nivel global foron recorrentes en todos os posicio-
namentos desta organizacion. A ONPIA mantén un importante activismo mais alé das fron-
teiras do Estado arxentino. Tal é o caso do Il Cumio dos Pobos Indixenas das Américas,
organizado en conxunto coa Asemblea das Primeiras Naciéns (AFN). Este é un referente fun-
damental para a ONPIA en canto &s sGas accidons na rexién, ao mesmo tempo que se aproxi-
mou a Organizacion de Estados Americanos e a outras redes de organizacions indixenas na
rexiéon andina, como a Coordinadora Andina de Organizaciones Indigenas (CAOI), con orga-
nizaciéns representantes de Colombia, Ecuador, Per(, Bolivia, Chile e Arxentina (representa-
do pola ONPIA).

Desde esta coordinadora (CAOI), xeran acciéns de alcance rexional en América do Sur e
global (cambio climatico) con axendas e demandas conxuntas desde unha posicién unifica-
da de pobos indixenas de América que comparten unha mesma historia. Dentro da
Coordinadora Andina de Organizaciones Indigenas (CAOI), a ONPIA foi moi activa co Il
Congreso da coordinadora, os cumios climaticos e as Naciéns Unidas.

Destacamos as accions que a ONPIA realiza en termos de intentar presionar e incidir en
procesos intercontinentais e en certas acciéns doutros gobernos que actian en contra de
comunidades indixenas.

Vexamos uns exemplos disto: no marco das relaciéns Unién Europea-América Latina,
desenvolvéronse distintos tipos de acordos comerciais e de cooperacién entre os diferentes
paises e subrexiéns en América e a Unién Europea. Tal é o caso de Chile, México, América
Central, o Mercado Comtn do Sur (MERCOSUR) e a Comunidade Andina. E nesta Gltima
subrexion de América onde a Unién Europea pasou de promover un tipo de acordo en blo-
que a negociar con cada pais un acordo especifico, tensando a relacién entre os paises da
Comunidade Andina. Per e Colombia foron afins ao novo esquema proposto pola Unién
Europea, Bolivia criticou o cambio de direccién e Ecuador asume unha actitude ambigua.

Ante isto, a ONPIA, xunto con outras organizaciéns da rexién, apela a defender os derei-
tos dos pobos da rexién ante tratados de libre comercio inxustos. Desta maneira, as organi-
zaciéns reclamantes toman unha posicién clara en contra desta nova estratexia por parte
dalguins gobernos da Comunidade Andina e a Unién Europea.

Outro exemplo do activismo da ONPIA constitieno as chamadas de atencién ao Goberno
de Colombia; Producironse fortes actos de violencia en contra do pobo kankuamo nese pais.
A ONPIA estivo presente nalglns actos dos tribunais permanentes dos pobos, realizados en
Colombia, escoitando a situacién do pobo kankuamo. Ante o escoitado e como parte do seu
facer politico na rexién, a ONPIA envioulle (en xaneiro de 2009) ao presidente de Colombia
unha reclamacién polo que esté a suceder co pobo kankuamo.

Recentemente, na antesala da Conferencia de Cambio Climatico en Cancun, realizada en
México a finais de 2010, a ONPIA promoveu acciéns desde a Coordinadora Andina de
Organizaciéns Indixenas (CAQI) entre a sociedade civil arxentina para que as posturas dos pobos
orixinarios sexan tomadas en conta como parte dos acordos que se deben lograr na COP16.

Organizaciéons como a ONPIA puxeron no debate sobre o medio ambiente a particular e
estreita relacién entre natureza e pobos orixinarios. Ante esta relacion histérica e tradicional,
entre sentido de vida e recursos naturais, actores indixenas apelan a este pasado para atribuir
para si unha sélida e clara perspectiva de como protexer o medio ambiente e a natureza fron-
te ao cambio climatico. Desde aqui, a ONPIA asume unha posicion clara como un actor que
pretende formar parte de axendas globais e que ten en fronte o primeiro reto de lograr un
espazo visible e lexitimo nunha sociedade que ainda non acaba de recofecer a sta presenza
actual, a sociedade arxentina.

5. REFLEXIONS FINAIS

Neste traballo expuxemos como unha organizacién indixena estd a desenvolver a sia
organizacién e o seu traballo para ser un actor relevante dentro de Arxentina cunha mirada
global. En primeiro lugar, dicimos que non imaxinamos acciéns colectivas sen base empirica,
ou que vemos en cada accién colectiva un cambio de rumbo sen parangén cando mencio-
namos a palabra global.

Aqui, concretamente, exploramos un rumbo de accién politica que establece distintos
niveis de accién politica e que se move tanto no local como no rexional e no global.
Diferentes puntos de vista poden dicir que isto non estd sucedendo ou que non é o mais
transcendental en certas axendas politicas en sociedades especificas.

Non obstante, o reto deste traballo é identificar eses procesos incipientes de tal maneira
que nos deixe observar sociedades mais complexas e con procesos en construcion.

Mirar &s sociedades en América desde o global non supén falar de sociedades con pre-
tensiéns igualitarias, que sexan mais xustas ou mais harmonicas, nin dentro delas nin fronte

a outras. Falar dun activismo indixena en Arxentina, desde o global, é intentar botar unha
mirada a un fenémeno que formou parte da construcién histérica dese Estado e que hoxe o
miramos desde un mundo globalizado.

Nunha reflexion sobre a emerxencia dos pobos orixinarios faise mencién da relevancia
que toman as demandas destas comunidades indixenas en Arxentina. Esta parte da poboa-
cién enfréntase a “...empresas mineiras, petroleiras, soieiras e turisticas. A medida que o
modelo extractivo pretende expandirse en Arxentina, os pobos orixinarios erixense en acto-
res protagénicos da resistencia. A accién directa -marchas, piquetes— compleméntase coa via
politica e xudicial. SUmase a recuperacién de terras, con lexislacién internacional que a avala”
(Aranda, 2010).

Lembremos que en 1994, coa reforma constitucional, se deu un recofiecemento inicial as
demandas dos grupos indixenas, como os reclamos territoriais. Isto non significa que o Estado
arxentino perciba os pobos indixenas mais ala dun grupo demandante, pero non como posi-
bles actores politicos que poidan incidir nas tomas de decisiéns que lles afectan de maneira
directa.

Rematamos dicindo que a sociedade arxentina, retomando o dito por Jorge Nanqucheo,
conta cunha autopercepcién na que o tema indixena é algo do pasado afastado e anterior &
nacién Arxentina. Porén, as actuais condiciéns politicas e sociais do sur de América parece que
ofrecen condiciéns para unha maior visibilidade dos temas indixenas en Arxentina. E aqui onde
o debate da nacién arxentina se enfronta a un reto que non sé se define e se xestiona dentro
do seu territorio estatal. As solidariedades internacionais e as identidades transnacionais que se
xeran nas fronteiras arxentinas cos seus pobos orixinarios achegan factores innovadores a esa
sociedade que construiu a sda historia con miradas europeas e en boa medida galegas.

Notas

Este traballo esta baseado no relatorio enviado ao Congreso “200 anos de Iberoamérica (1810-2010). Santiago de Compostela, Espana.
Setembro de 2010.

N

Entrevista a Jorge Nanqucheo, vicepresidente da Organizacién de Naciones y Pueblos Indigenas de Argentina. 25 de setembro de 2008.
Bos Aires, Arxentina.

w

No século XIX o ministro de guerra do presidente Avellaneda propén a construcién dunha zanja que vaia da cordilleira ao Atlantico, que
cubrise os 610 quilémetros de distancia de leste a oeste, e desta maneira protexerse das invasions dos indios da Patagonia. A morte de
Alsina, o xeneral Roca asume o Ministerio de Guerra, deixando inconcluso tal proxecto.

4 Cita tomada do libro: Walther, ). C.; La conquista del desierto. EUDEBA. 1970. En Vanni; 2005, 52.

5 O artigo reformado hoxe asume “recofiecer a preexistencia étnica e cultural dos pobos indixenas arxentinos”.

(=)}

Os casos aqui mencionados, excepto Futa Trew, son tomados do proxecto de investigacién “Conflitos étnicos nas Américas”, que é coor-
dinado pola Dra. Natividad Gutiérrez Chong no Instituto de Investigacions Sociais da Universidade Nacional Auténoma de México.

~N

Para ampliar este caso, esta o texto de Carrasco e Zimerman, 2006.

5]

O Fondo Indigena é un organismo de cooperacién creado no Il Cumio Iberoamericano no ano 1992. Hoxe forma parte da Secretaria
Xeral Iberoamericana. Tratase dun érgano executivo que institucionaliza acciéns no marco das relacions iberoamericanas.

9 Palabras de Nemecio Cruz, dirixente da Organizacion Indigena del Pueblo Kolla. ORINPUKO.

100s pobos recofecidos son: chané, charria, chorote, chulupi, comechingén, diaguita, diaguita-chalchaqui, guarani, ava-guarani, tupi-
guarani, mbya-guarani, huarpe, qolla, mapuche, mocovi, ona, pilagd, rankulche, tapiate, tehuelche, toba, e wichi. Hai outros pobos non
identificados nos datos do INDEC: quechua, atacamefio, omahuaca e tapiate (Cuydl; Davinson, 2007, 24).

